
galizagan ku ay pasan

galizag iku genuduan ta leppawan ay nani saku, ussa gagelizagan
gawka iku melizag, maqgezi ta yau ussiq deddan, taytan ku yau ussiqg saku
giwat, matutus ti banus na, gaRaynguan temayta naquni ay banus na, yau ta
genawangan na lazan menanum, manna semani ngid iku pazaki
gadupas timaizipana, suppaRan na ti ngid iku pazaki, maytis “ miaw ” zin
na megasiR meRaRiw ti, azu semanu tu suka naRin mezaki timaizipana zin
na suni na, unay siangatu, manna semani padames ti iku melizaq tu waway
na saku, yau kelisa, taytan ku yau ussiq misi ay saku, mezaqis ta bekisian,
temayta tu baut ta bekisian, gatawan waway na taytan, azu ngid gawRat tu
baut ya saku, padames ti ku melizaq tu saku, yau kelisa gaya temuqgaz iku
ta pabaliwan tu tuwami ay tiyaman, ngid gan tu tuwami, ta babaw na
gaizuanan semuRut tu kelisiw na tiyam, yau ussig saku busaR banus na,
Raya Rubatang banus na gqaya, mata na mamaRaw tu RasuR na tiyam
madded ta babaw, madded nani azu niwang, taytan ku melilizaq iku ““ wa!
wa! Rubatang ye! ” zin ku, mai azu wasu, ta aneman ku saku nani yau

tungus na zuma ay waway na mai pisapat.

maken melizaq iku tu saku, wanayka mai tu gaizuanan gemudu tu saku
leppaw niag, yau gaya padames taga tu dasam tina ku, sabanus saku uu
wasu ta tipanan, padames gagawRIiR ti tina ku, mai semulu quduan tu saku
uu wasu, maytis tu niz pa banus na saku wasu ya leppaw, Ragana pameng
ma iku ta medaudan temayta tu saku.

temuzus tu yau ussiq tasaw lezun, taytan ku yau ussig azu lukenaw
banus na ay saku, ta tanganan na leppaw niaq mamaRaw, azu kemilim tu
satalumbian tu sessen, mai iku ngid paRettut timaizipana, satawaR paganas
Iku semagay, matiw sa sammayan mala tu qatis niaq geman ’si na telaquq,
taytan na ta liman ku ’si na telaquq, azu suppaRan na ti anem ku,
gawgawman satawaR paganas mezaki timaikuan gaya, tuRuz na ganan na
ti ’si na telaquqg ta liman ku, seppawan ku tu ussiq Raku ta pispisan, mai pa
temuqgazan tu leppaw, gagayla ti tuna ku azu suppaRan na kenasianem ku,

unay siangatu, yau ti qalizagan ku ay niquduan pasan ““ saku .

